
Grupo Municipal Socialista 


MOCIÓN DO GRUPO MUNICIPAL SOCIALISTA SOBOR DA COMISIÓN ESPECIAL DE SUXERENCIAS E RECLAMACIÓNS E DO VALEDOR DO CIDADÁN


No Pleno extraordinario de maio o Valedor do Cidadán presentou o informe anual correspondente ao ano 2005 no que se concluía salientando a mala colaboración global por parte do equipo de goberno, e considerando especialmente vexatorias para a cidadanía as actitudes das concellerías de Urbanismo e Medio Ambiente e de Mobilidade e Seguridade.


O Grupo Municipal Socialista quere agradecer ao Valedor do Cidadán o seu alegato a prol dos dereitos dos cidadáns, e expresar a súa coincidencia con él ao considerar un desprezo aos veciños, e ao propio Valedor engadiríamos, respostas estereotipadas de unhas liñas que non permiten na maioría das ocasións o mais mínimo diálogo ou avenencia ante  reclamacións en moitas ocasións xustas e despois de moitos meses de espera.


Ante esta dura crítica a Alcaldesa anunciou a creación de un grupo de traballo para o seguimento das reclamacións dos cidadáns, amosando unha vez máis o descoñecemento dos Regulamentos que ela mesma asina, pois esta Comisión xa existe dende que o 25 de outubro de 2004 se aprobou en pleno pola Corporación o “Regulamento Orgánico da Comisión Especial de Suxerencias e Reclamacións e do Valedor do Cidadán”. Corresponde a esta Comisión (art. 5 do Regulamento) o “coñecemento das reclamacións e suxerencias que se formulan sobre o funcionamento da Administración Municipal, así como a supervisión, seguimento e inspección da súa actividade, para a defensa dos dereitos dos veciños.”


A mellor mostra do nulo interese da Alcaldesa e do seu goberno na atención aos veciños é que tal Comisión reuniuse unha única vez dende a súa creación no 2004, incumprindo a primeira norma de funcionamento que é reunirse alomenos cada dous meses.


O total incumprimento do Regulamento chega ata a paradóxica situación de que tería que ser o Presidente da Comisión Especial de Suxerencias e Reclamacións o que presentara no Pleno pasado o informe anual do Valedor do Cidadán, como indica o artigo 13 do seu Regulamento.


Por todo isto, o Grupo Municipal Socialista propón ao Pleno a adopción dos seguintes 


ACORDOS:


- Inmediata convocatoria da Comisión Especial de Suxerencias e Reclamacións para abordar as medidas a tomar para corrixir a mala colaboración do Goberno Municipal co Valedor do Cidadán e cos propios veciños.


- A creación urxente da “unidade municipal de suxerencias e reclamacións dependente da Comisión que terá como fin a coordinación do estudo, tramitación, resposta e execución, no seu caso, dos escritos cursados e das posibles disfuncionalidades manifestadas nos mesmos”, tal e como obriga o artigo 7.3 do Regulamento.

Xulio Calviño Rodríguez

Concelleiro do Grupo Municipal Socialista

